
Tilgangur ritraðarinnar 

Að bæta gæði menntunar er lykilmarkmið í stefnu OECD landa. Stórfelldar endurbætur á 
menntun eiga sér stað út um allan heim sem svar við þeim kröfum að gera ævilangt nám mögulegt 
fyrir alla. Ritröðin Education Policy Analysis veitir tækifæri til að velta fyrir sér, og læra af þessari 
dýrmætu alþjóðlegu reynslu. 

 
Education Policy Analysis ritröðinni var hleypt af stokkunum af OECD árið 1996. Hún er hluti af 

vinnuáætlun Menntunarnefndar OECD, og bregst við þeim forgangsstefnumálum sem komið var á fót 
af menntamálaráðherrum OECD. Helsti tilgangur hennar er: 

• að aðstoða stefnumótendur í menntamálum og aðra sem viðriðnir eru stefnu í menntamálum til 
að taka betri ákvarðanir með því að styðjast við alþjóðlega og sambærilega vinnu; 

• að draga fram lykilinnsýn og ályktanir um stefnu sem hljótast af menntunarstarfsemi OECD, 
alþjóðlegum gögnum og mælingum, og skyldum rannsóknum; og 

• að kynna niðurstöður, greiningar og umfjöllum á gagnorðan og aðgengilegan hátt. 
 
Education Policy Analysis kemur út árlega. 

Yfirlit yfir 2003 útgáfuna 

2003 útgáfan inniheldur nýjustu umsagnir um stefnumál og alþjóðlega þróun: 
• þeirra leiða sem þjóðir fara til að skilgreina nemendur með fötlun, námsörðugleika og þá sem 

eiga erfitt uppdráttar, þær nálganir sem þær nota til að mæta þörfum þeirra, og hvað þær þýða 
í umræðum um sanngirni og meðtalningu;  

• nýrra nálgana við starfsferilsráðgjöf, bæði fyrir ungt fólk og fullorðna, sem greiða fyrir 
ævilöngu námi með því að byggja upp starfsferilsstjórnunarfærni á æviskeiðinu; 

• þeirra djúpstæðu breytinga sem í gangi eru á markmiðum og skjólstæðingum æðri menntunar, 
og hvað þær þýða fyrir þá leið sem farin er til að fjármagna og stjórna æðri menntun; og 

• stefnukosta til að tryggja að fjárfesting - einstaklinga, stjórnvalda og fyrirtækja - í ævilangri 
fullorðinsfræðslu borgi sig og sé haldið gangandi til langframa. 

2003 útgáfan inniheldur einnig, í fyrsta skipti, ágrip af helstu breytingum á menntunarstefnu á 
víðtækum sviðum í OECD löndum. 

1. kafli: Sundurleitni, meðtalning og sanngirni: Innsýn vegna skilyrða um 
sérþarfir 

Að skapa sanngjörn skilyrði fyrir sundurleitan hóp nemenda er lykilatriði menntunarstefnu í 
OECD löndum. Í miðju þessarar áskorunar liggur markmiðið um meðtalningu, sem leiðir að lokum til 
bættrar félagslegrar samloðunar. Menntakerfum er ætlað að leika sitt hlutverk í þessum félagslegu 
væntingum og þjóðir hafa hrundið af stað röð nálgana sem fyrirhugað er að uppfylli þær. Þessi kafli 
leggur sitt af mörkum til þessa verkefnis með því að sækja í alþjóðleg gögn og reynslu sem byggir á 
áætlunum fyrir nemendur sem kljást við fötlun, örðugleika, eða eiga erfitt uppdráttar.  Ásamt því að 
fjalla ítarlega um fjölbreytilega nálgun landa, setur hann fram tvær megin röksemdir: (i)  'réttinda-
grundvölluð' hugmynd um sanngirni gefur í skyn að hvar sem mögulegt er, skuli þessir nemendur 
menntaðir í venjulegum skólum með ríkjandi meginstefnu frekar en á sérstökum stofnunum; og (ii) 
hinar ólíku þjóðlegu nálganir til að telja fatlaða nemendur með í venjulegum skólum veita nytsamlegar 
upplýsingar fyrir víðtækari umræður um menntunarlega sundurleitni og sanngirni. 

Kaflinn greinir yfirgripsmikið svið alþjóðlegra gagna um áætlanir fyrir nemendur sem kljást við 
fötlun, námsörðugleika, eða eiga erfitt uppdráttar. Einnig sækir hann í dæmaathuganir á skólum þar 
sem meðtalning virðist virka vel, til að bera kennsl á fjölda skilyrða sem mikilvæg eru við 
uppbyggingu samfellds náms fyrir fatlaða nemendur. Þessi atriði, sem sótt eru til átta OECD landa, 
virðast einnig vera mikilvæg fyrir bætta menntun nemenda í heild sinni. 

OECD lönd eru skuldbundin til að tryggja að menntakerfi þeirra séu sanngjörn gagnvart öllum 
nemendum, sem útheimtir að þau sjái fyrir hópum með fjölbreyttar þarfir. Mikilvægur hluti þessa 
verkefnis er að skipuleggja þannig áætlanir fyrir nemendur sem kljást við fötlun, örðugleika, eða eiga 
erfitt uppdráttar, að þær virði og verndi réttindi þeirra. Þetta gefur ekki ótvíræðar vísbendingar um 
útbreiðslu úrræða, því til dæmis gætu engin úrræði skapað sömu niðurstöðu fyrir marga fatlaða 
nemendur og fyrir ófatlaða jafningja þeirra. Þess vegna, á meðan þessi kafli veitir víðfeðma alþjóðlega 
greiningu á nýtingu úrræða fyrir mismunandi hópa (þar með talið eftir aldri og kyni), eru þetta 
vísbendingar um að hve miklu leyti lönd taka þátt í því ferli að framfylgja sanngirni, frekar en að 
mæla framvinduna í átt að hlutlægum vel skilgreindum staðli. 

Það sem við getum samt sem áður gert, er að bera kennsl á nokkur lykilskilyrði sem gera kleift að 
þessum ferli sé fram haldið. Hið fyrsta er að viðurkenna og gera ráð fyrir sundurleitni. Vísbending um 
hvort þetta á sér stað er hversu margir nemendur sækja sérskóla: þetta er mjög breytilegt milli landa, 
og þar sem það er algengt, er það merki um að almennum skólum hafi mistekist að sinna mismunandi 
þörfum. Meðal annarra skilyrða sem kennsl eru borin á í seinni hluta þessa kafla, tengjast sum því sem 
er að gerast innan skólakerfisins, svo sem starfsmannanýtingu og samvinnu milli skóla, á meðan önnur 
ná til ytri tengsla, svo sem ábyrgðarskyldu og þátttöku samfélagsins. Hinar mismunandi þjóðlegu 
nálganir sem fjallað er um í þessum kafla, vekja upp mikilvægar spurningar um hvað virkar best fyrir 
mismunandi gerðir nemenda. Umbætur í OECD löndum gera það kleift að skilningur á því hvernig 
best sé að taka á þessum málum safnast saman, þótt margt sé ennþá eftir að gera. 

2. kafli: Starfsferilsráðgjöf: Nýjar leiðir fram á við 

Tvær lykiláskoranir í dag snúa að þeim sem hafa með höndum starfsferilsráðgjafarþjónustu í 
OECD löndum. Í sambandi við ævilangt nám og virka vinnumarkaðsstefnu verða þeir: 

• að veita þjónustu sem byggir upp starfsferilsstjórnunarhæfni, frekar en aðeins að hjálpa fólki 
til að taka skammtímaákvarðanir; og  

• að auka stórlega aðgang borgaranna að starfsferilsráðgjöf, og framlengja aðganginn út allt 
æviskeiðið.  

Þessi kafli kemur á framfæri röksemdum fyrir mikilvægi starfsferilsráðgjafar fyrir opinbera 
stefnu, og lýsir í grófum dráttum sumum þeirra leiða sem OECD lönd fara til að svara þessum tveimur 
áskorunum. Hann er byggður á stórri könnun á starfsferilsráðgjöf í 14 OECD löndum. 

Starfsferilsráðgjöf leikur lykilhlutverk í að hjálpa vinnumarkaðsstarfsemi og menntakerfum til að 
ná markmiðum sínum. Hún stuðlar einnig að sanngirni: nýlegar vísbendingar gefa til kynna að 
félagslegur hreyfanleiki byggi ekki aðeins á víðtækari öflun þekkingar og hæfni, heldur einnig 
skilningi á því hvernig eigi að nýta hana. Í þessu samhengi er hlutverk starfsferilsráðgjafar að víkka, til 
að verða hluti af ævilöngu námi. Nú þegar er þjónustan tekin að aðlagast og víkja frá hefðbundnu 
líkani sálfræðistýrðra atvinnuviðtala við nemendur sem eru um það bil að yfirgefa skólann (sjá 
Ramma fyrir nýleg frumkvæði nokkurra landa). 

Ein lykiláskorun fyrir þessa breyttu þjónustu er að færast frá því að hjálpa nemendum við að 
ákveða starf eða braut, yfir í víðtækari uppbyggingu starfsferilsstjórnunarhæfni. Fyrir skóla þýðir þetta 
að færa starfsferilsmenntun inn í námsskrána og tengja hana við heildarþjálfun nemenda. Fjöldi landa 
hefur fellt hana inn í námsefni skóla. Samt sem áður er starfsferilsmenntun enn beint sérstaklega að 
lokum skyldunáms. Á öðru og þriðja stigi menntunar beinist þjónustan að beinum valkostum frekar en 
persónulegum þroska og breiðari ákvarðanatöku, þrátt fyrir að þetta sé einnig farið að breytast í 
sumum löndum. 

Önnur áskorun er að gera ráðgjöf fáanlega víðar í gegnum fullorðinsárin. Slíkar ráðstafanir eru 
vanþróaðar og aðallega notaðar af atvinnulausu fólki sem fær aðgang að opinberri atvinnuþjónustu. 
Verið er að tengja ýmsa nýja þjónustu við stofnanir sem sjá um fullorðinsfræðslu, en þær eru ekki 
alltaf færar um að bjóða upp á víðtækar og hlutlausar ráðleggingar. Tilraunir til að skapa einkamarkaði 
hafa notið takmarkaðrar velgengni, þó skortir opinberar ráðstafanir nægilegt fjármagn. Af þessum 
sökum heldur sköpun starfsferilsþjónustu, sem fær er um að þjónusta alla fullorðna, áfram að vera 
letjandi verkefni. Net-grundvölluð þjónusta gæti hjálpað til við framboð, en hún getur ekki að fullu 
komið í stað sérhannaðrar aðstoðar við einstaklinga. Ramminn sýnir nokkur dæmi um nýleg 
frumkvæði nokkurra landa. 

Rammi starfsferilsráðgjafar: Notkun nýsköpunar til að auka aðgang 

Starfsferilsheimasíða ástralska ríkisins (www.myfuture.edu.au/) inniheldur upplýsingar um leiðir í 
menntun og fræðslu, um svæðisbundið framboð og eftirspurn á vinnumarkaði, yfirlit um atvinnu, og 
hvar hægt er að finna námsstyrki. Notendur geta kannað persónulegan áhuga og óskir sínar og sett í 
samband við menntunar- og atvinnuupplýsingar. Á fyrstu sjö mánuðunum voru 2,5 milljónir 
heimsókna á síðuna.  
Í Austurríki er haldnar þrjár stórar starfsferilskaupstefnur ár hvert. Þær ná yfir verknámsfræðslu, 
þriðja stigs menntun og fullorðinsfræðslu. Þær eru heimsóttar af þúsundum manna, taka til hundruð 
samtaka starfsgreina og atvinnu, atvinnurekenda, stéttarfélaga og menntastofnana, og eru skipulega 
markaðsettar í skólum og samfélaginu. 
Opinbera atvinnuþjónustan í Kanada fær til liðs við sig margar af þeim starfsferilsráðgjafarþjónustum 
sem starfa við samfélagsstofnanir, en þær eru oft taldar betur stilltar inn á þarfir einstakra hópa: til 
dæmis einstæðra foreldra eða frumbyggja. Sumar af þessum stofnunum beina sjónum sínum aðallega 
að starfsferilsþróunarstarfsemi, svo sem upplýsingaþjónustu, starfsferilsráðgjöf og 
atvinnuleitarsmiðjum. Aðrar hafa breiðara svið menntunar-, fræðslu- og samfélagshlutverka. Sumar 
hafa fagmenn í starfsferilsráðgjöf í starfsliði sínu: margar hafa það ekki. 
Á Spáni hefur alþjóðlega fyrirtækið Altadis starfsferilsþróunaráætlun, sem byggð er kringum 
gagnagrunn um hæfni starfsmanna og lýsingar á fyrirliggjandi stöðum í fyrirtækinu. Þeir sem taka þátt 
í áætluninni fara reglulega í viðtöl til að meta starfshæfni þeirra og metnað gagnvart framtíðarþörfum 
starfseminnar. Sem hluta af skipulagðri uppsagnaráætlun sem samið hefur verið um við stéttarfélög, 
býður Altadis starfsmönnum upp á starfsferilsráðgjöf, og hefur fengið til liðs við sig sérfræðifyrirtæki 
í atvinnumiðlun til að veita þessa þjónustu. Atvinnumiðlunarfyrirtækið ræður venjulega 
útskriftarnemendur í sálfræði og hagfræði til að sjá um hana. 
Í Bretlandi er símatæknin notuð til að auka aðgang fullorðinna að menntun. Þjónustan, learndirect, 
veitir bæði upplýsingar og víðtækari starfsferilsráð til þeirra sem hringja. Starfsfólk þjónustunnar býr 
yfir viðeigandi hæfni, á einu af þremur stigum, sem ræðst af eðli vinnu þeirra, og getur leitað í 
beinlínutengdum gagnagrunni að upplýsingum um meira en hálfa milljón menntunar- og fræðsluleiða. 
Yfir fjórar milljónir manna hafa hringt í heilræðalínu landsins síðan hún var sett á fót árið 1998. 
Hjálparlínan er opin milli 8:00 og 22:00, alla daga ársins. 

 

3. kafli: Breytt mynstur við stjórnun æðri menntunar 

 
Nýlega hafa OECD stjórnvöld næstum án undantekninga verið að umbreyta, endurskoða eða 

endurskipuleggja æðri menntakerfi sín. Á bakvið slíkar umbætur liggja djúpstæðar breytingar á 
markmiðum æðri menntunar og þeim áskorunum sem hún stendur frammi fyrir, og þar með eðli 
stofnana hennar og skjólstæðinga. Nú er fullur skilningur á því að háskólar og aðrar stofnanir æðri 
menntunar þurfi að aðlaga sig að margþættara umhverfi þar sem væntingar til æðri menntunar hafa 
breyst til hins óþekkjanlega. 

Hvaða merkingu hefur þetta fyrir þá stefnu sem æðri menntun er rekin og stjórnað eftir? Í flestum 

OECD löndum á 20. öld hafa stjórnvöld haft í hendi sér umtalsverða stjórn og áhrif á þessum 
vettvangi, til að aðstoða við að fylgja eftir markmiðum eins og hagvexti og félagslegri sanngirni. Í 
dag, aftur á móti, hafa stjórnvöld meiri áhuga en nokkru sinni fyrr á að tryggja að menntastofnanir 
aðstoði við að mæta efnahagslegum og félagslegum þörfum, ef gengið er út frá mikilvægi þeirra í 
þekkingarmiðuðum þjóðfélögum. Á hinn bóginn viðurkenna þau að miðlæg skipulagning 
þekkingarsköpunar, kennslu og náms, sé oft óhagkvæm, og að blómstrandi þjóðfélag og efnahagur 
krefjist þess að stofnanir starfi sjálfstætt að hluta til, þó að gangverk markaðarins sé oft árangursríkara 
en stjórnendur í að stilla af framboð og eftirspurn eftir margvíslegum gerðum menntunar, sem komið 
er til skila til fjölbreytts hóps skjólstæðinga. 

Af þessum sökum stendur stjórnun æðri menntunar frammi fyrir nokkrum erfiðum áskorunum. Ef 
æðri menntun er í raun mikilvæg stjórnskipuleg lyftistöng fyrir stjórnvöld í viðleitni til að fylgja eftir 
þjóðarmarkmiðum, geta stjórnvöld framkvæmt þessi markmið án þess að stofna í hættu sjálfstæði 
háskólanna, eða atorku þeirra við að koma til móts við nýja markaði? 

Þessi kafli greinir frá hvernig stjórnvöld taka á þessari spurningu, og hvernig þau fást við svið 
tengdra mála í kringum stjórnun stofnana æðri menntunar. Hann gerir það með því að líta á að hvaða 
marki slíkar stofnanir eru færar um að beita sjálfsforræði og þróa sinn eigin innri styrk, en varðveita 
einnig á sama tíma samhangandi heildarkerfi æðri menntunar. Þetta felur sérstaklega í sér að taka tillit 
til breyttra áherslna í stjórnun, í tengslum við fimm hliðar á rekstri æðri menntunar: 

• Í fyrsta lagi, hversu mikið frelsi stofnanir hafa til að stjórna sínum eigin málum;  
• í öðru lagi, að hvaða marki þær treysti á ríkisfjármagn eða geti sótt í aðra sjóði;  
• í þriðja lagi, breytingar á venjum þar sem kerfi æðri menntunar er sjálft háð gæðavottun og 

eftirliti; 
• í fjórða lagi, styrkingu á stjórnun stofnananna; og 
• í fimmta lagi, ný hlutverk stjórnenda þeirra.  
Almennt séð hefur umbótadagskrá æðri menntunar haft í för með sér að stjórnvöld einbeita sér 

meira að stefnumörkun og ákvörðun forgangsmála og eru minni þátttakendur í rekstri kerfisins á 
daglegum grundvelli. Í sumum löndum hefur þetta falið í sér tilurð stjórnarstofnana til að fylgjast með 
gæðum kennslu og rannsókna, og tilkomu „millistigs-“ eða „bið-“ kjarna til að dreifa opinberum 
úrræðum. Af þessum sökum snýst núverandi stefnuumhverfi eins mikið um að þróa nýjar nálganir sem 
leiddar eru af hugmyndum eins og „skipulagsstjórnun“, „afnám hafta“ og „ábyrgðarskylda“ þar sem 
um er að ræða að hafa bein áhrif á hegðun stofnana æðri menntunar. 

4. kafli: Stefnumörkun fyrir viðvarandi fjárfestingu í ævilöngu námi 

Ævilangt nám er kjarnastefnumörkun fyrir tilfærslu í átt að þekkingarþjóðfélagi, og tryggir að 
hagsbótunum sé dreift af sanngirni. Aftur á móti er fullorðinsfræðsla veikur hlekkur í ramma ævilangs 
náms. Margar hindranir hafa stuðlað að takmörkun á þátttöku fullorðinna almennt, og sérstaklega 
fullorðinna sem eiga erfitt uppdráttar í námi. Kennsluaðferðir eru ekki alltaf viðeigandi, og 
einstaklinga getur skort aðgengilega og styrkjandi þjónustu sem þörf er á til að halda jafnvægi á milli 
vinnu, fjölskyldu og náms. Þessi kafli beinir sjónum að sérstaklega þýðingarmikilli hindrun, það er 
úrræðum, sem fela í sér takmörkun á tíma og peningum. Enn sem komið er hafa þau úrræði sem þörf 

er á fyrir víðtæka fullorðinsfræðslu ekki verið markvisst greind. OECD lönd standa frammi fyrir 
þýðingarmiklum spurningum um hvernig eigi að framkvæma og viðhalda stigvaxandi fjárfestingu sem 
þörf er á til að tryggja að tækifærin séu tiltæk öllum þeim sem leita þeirra, og til að tryggja að 
þjóðfélagið sé að fjárfesta á efnahagslega skilvirku plani. 

Þrátt fyrir að ekki sé eingöngu hægt að meta ávinninginn af fullorðinsfræðslu í fjárhagslegum 
skilningi, eru efnahagslegar forsendur mikilvægar. Ef einstaklingar, fyrirtæki og stjórnvöld eiga að 
fjárfesta meira í fullorðinsfræðslu, verður hún að vera „efnahagslega sjálfbær“ (áætlaður hagnaður 
verður að vera nægur til að vega upp á móti kostnaði) og „fjárhagslega sjálfbær“ (það verður að vera 
hægt að greiða í dag fyrir hagnað sem gæti komið einhverntíma í framtíðinni). Þó að fjárfesting í 
menntun ungs fólks búi yfir hárri sjálfbærni í báðum tilvikum, á þetta ekki eins vel við um 
fullorðinsfræðslu. 

Þessi kafli varpar fyrst ljósi á efnahagslega sjálfbærni fullorðinsfræðslu með því að framkvæma 
skýrandi útreikninga á hlutfalli arðsemi af námi fólks á miðjum aldri. Niðurstöður þeirra gefa til kynna 
að miðað við ríkjandi stefnu veitir efnahagsleg arðsemi einstaklingum - sérstaklega fullorðu fólki í 
starfi - aðeins hóflega hvatningu til að hefjast handa við meira ævilangt nám. Afskipta er þörf til að 
létta byrðina af undanfarandi tekjum og til að stytta námstímabilin, með því að veita fullorðnum 
námsmönnum viðurkenningu fyrir það sem þeir vita nú þegar.  

Fjárhagsleg sjálfbærni fullorðinsfræðslu veltur á gangverki sem deilir kostnaði á milli 
einstaklinga, stjórnvalda og atvinnurekenda. Stjórnvöld ættu að sjá um kostnað fyrir þá sem standa 
verst að vígi og skapa leiðir fyrir aðra aðila til að deila kostnaði. Kaflinn kannar nýleg frumkvæði í 10 
OECD löndum, sem miða að því að gera slíka „sam-fjármögnun“ að raunveruleika. Þau hafa sýnt 
fyrirheit, þrátt fyrir að það hafi reynst erfitt að ná til þeirra illa stöddu hópa sem sárlega þarfnast nýrra 
námstækifæra. Engu að síður gefa frumkvæði á víðfeðmu sviði, sem nú eru í gangi, innsýn inn í hvað 
gæti virkað fyrir einstaklinga og fyrirtæki. 

Viðauki: Nýlegar útfærslur á menntunarstefnu í OECD löndum 

 
Viðaukinn dregur saman helstu útfærslur á menntunarstefnu í OECD löndum. Ágripin, sem voru 

útveguð á grunni sjálfboðavinnu, gefa yfirsýn yfir helstu stefnufrumkvæði sem eru líkleg til að vekja 
áhuga alþjóðlegra lesenda, og heimildir þar sem hægt er að finna frekari upplýsingar. 

Ágripin leggja áherslu á umfang menntunarstefnugerðar í OECD löndum. Löndin hafa beint 
athygli að stefnuþróun innan ramma ævilangs náms, sem nær frá frumbernsku- og forskólamenntun 
(t.d. Austurríki, Kórea og Nýja-Sjáland) áfram til fullorðinsfræðslu og vinnustaðaþjálfunar (t.d. 
Danmörk, Finnland og Spánn). Víðfeðmi stefnufrumkvæða gerir erfitt fyrir að flokka þau auðveldlega, 
þrátt fyrir að nokkur sameiginleg þemu séu augljós. 

Í fyrsta lagi hafa næstum öll löndin beint athygli að stefnum sem ætlað er að lyfta gæðum náms á 
skólaskyldualdrinum. Þessi áhersla hefur falið í sér mun greinilegri tilgreiningu á lykilkunnáttu og 
þekkingu sem nemendur þurfa að tileinka sér [t.d. Belgía (franska samfélagið), Þýskaland og Japan], 
kynningu á ytra mati á námi nemenda og frammistöðu skóla (t.d. Holland, Noregur og Portúgal), og 
styrkingu sérfræðiþekkingar kennara (t.d. við lestrarkennslu í Bandaríkjunum). Upptaka ramma sem 
tilgreina sérstaklega námsmarkmið og ábyrgðarkröfur hafa almennt verið hluti af víðtækari 
endurbótapakka sem einnig veitir skólum meira rekstrarlegt sjálfsforræði (t.d. í Finnlandi og Ítalíu). 

Í öðru lagi halda málefni félagslega illa staddra og firring nemenda áfram að vera stór 
áhyggjuefni, með áætlunum sem miða að því að draga úr fjölda ungs fólks án réttinda (t.d. Frakkland 
og Þýskaland), auka hvatningu til nemenda (t.d. Bretland), eða að draga úr mismun 
menntunartækifæra á milli svæða (t.d. Kórea). 

Í þriðja lagi hefur svið æðri menntunar verið sérstakur brennidepill endurbóta í flestum löndum. 
Þessar breytingar hafa almennt verið í þá átt að veita stofnunum meira sjálfsforræði innan ramma 
meiri ytri ábyrgðarskyldu vegna frammistöðu. Innan Evrópu hefur Bologna-yfirlýsingin verið mikill 
drifkraftur í endurbótum æðri menntunar, en markmið hennar er sameiginlegur rammi prófgráða æðri 
menntunar, og nokkur lönd hafa vakið athygli á breytingum í uppbyggingu hæfnisskilyrða í æðri 
menntun þeirra (Danmörk, Þýskaland, Holland og Noregur). 

Að lokum; samtök og stjórnsýsla menntunar gengst nú undir umtalsverðar breytingar í mörgum 
löndum. Tilfærslan í átt til aukins rekstrarlegs sjálfsforræðis fyrir menntastofnanir og meiri þátttöku 
staðaryfirvalda hefur þau áhrif að miðlægar menntunardeildir verða minna viðriðnar beinar ráðstafanir 
í menntamálum, og einbeita sér meira að stefnumarkandi skipulagningu og mati á niðurstöðum. 

